
09.03 MARELLA

In Zuozingher sur mar - las aventuras
da Jacob Jecklin, il ritg
In mattet da 10 onns parta a pe da Zuoz
per l’Italia – per turnar lura 44 onns pli
tard, suenter ina vita da mercenari e
martgadant, sco um ritg en patria e
daventar landamma da l’Engiadin’Ota.

Quai è l’istorgia da Giachen u Jacob 
Jecklin, numnà il ritg. Sia vita cumenza 
l’onn 1644 a Zuoz ed al maina en crusch 
ed a travers l’Europa enfin sur mar en 
l’Africa dal Sid ed en l’Indonesia. Jecklin, 
n’è betg be aventurier,ma er autur, el no-
da sias staziuns en in raquint autobiogra-
fic plain duels, pirats, mercenaris, guver-
naturs e bartgas che fan navrutta. La 
«Marella» sa metta cun suns e tuns dal 
temp sin ils fastizs dad in dals emigrants 
engiadinais ils pli sgiagliads. 

